ABIATHARI

Mfalme Sauli alipoagiza kuuawa kwa Ahimeleki na makuhani wengine huko Nobu, mtu mmoja tu aliweza kukimbia, naye alikwa mwana wa Ahimeleki, Abiathari (1 Sam.22:18-20). Alijiunga na Daudi na watu wake waliomkimbia Sauli, akafanya huduma ya ukuhani kwa ajili yao (1 Sam. 23:6,9; 30:7).

Baadaye, Daudi alipokuwa mfalme, Abiathari na kuhani mwingine, Sodoki, walikuwa makuhani rasmi katika makao ya mfalme (2 Sam.8:17). Wakati wa maasi ya Absalomu, Daudi alipopaswa kutoroka Yerusalemu, makuhani wale wawili walibaki mjini wakawa wapelelezi kwa ajili ya Daudi (2 Sam.15:24-29,35; 19:11). Lakini wakati wa maasi ya Adonia, makuhani hao walikuwa na misimamo tofauti, Abiathari alimpendelea Adonia, na Sadoki akawa upande wa Sulemani. Sulemani alipokuwa mfalme, alimkuza Sadoki kuwa kuhani mkuu, lakini Abiathari alilazimishwa kuhama Yerusalemu na kuishi Anathothi (1 Fal.1:5-8, 43-45; 2:26, 35). Inawezekana kwamba nabii Yeremia alikuwa mmojawao wa ukoo wake (Yer.1:1).

